
தே³வை: க்ரு’தம் 20 ஶிவஸ்தோத்ரம்

ஈஶாநேஶாந ஈஶாந தத்புருஷ நமோऽஸ்து தே ।
நமோ வாம மஹாகோ⁴ர ஸத்³யோமுக² நமோ நம:॥ 15॥
த்ர்யக்ஷ ப⁴ர்க³ மஹாதே³வ உமாகாந்த நமோ நம: ।
நம: ஶிவ நமோ பீ⁴ம நம:ஸர்வ நமோ நம:॥ 16॥
நம: ஶம்போ⁴ நமோ ருத்³ர விரூபாக்ஷ நமோ நம: ।
த்வயா தே³வ ப்ரஜா:ஸர்வா:ஸதே³வாஸுரமாநுஷா:॥ 17॥
ஸ்தா²வராணி ச பூ⁴தாநி ஜங்க³மாநி சராணி ச ।
ப்³ரஹ்ம வேதா³ஶ்ச வேத்³யம் ச த்வயா ஸ்ரு’ஷ்டம் மஹேஶ்வர ॥ 18॥
ஶிரஸ்தே க³க³நம் தே³வா நேத்ரே ஶஶிதி³வாகரௌ ।
நி:ஶ்வாஸ: பவநஶ்சாபி தேஜோऽக்³நிஶ்ச தவாச்யுத:॥ 19॥
பா³ஹவஸ்தே தி³ஶ:ஸர்வா:குக்ஷிஶ்சைவ மஹார்ணவ: ।
ஊரூ தே பர்வதா தே³வ சரணௌ ப்ரு’தி²வீ மதா ॥ 2.16.20॥
இந்த்³ரஸோமாக்³நிவருணா தே³வாஸுரமஹோரகா:³ ।
ப்ரஹ்வாஸ்த்வாமநுதிஷ்ட²ந்தி ஸ்துவந்தோ விவிதை:⁴ ஸ்தவை:॥ 21॥
த்வயா வ்யாப்தாநி பூ⁴தாநி ஸர்வாணி பு⁴வநேஶ்வர ।
த்வயி துஷ்டே ஜக³த்துஷ்டம் த்வயி க்ருத்³தே⁴ மஹத்³ப⁴யம் ॥ 22॥
ப⁴யாநாமபநேதாஸி த்வமேக: ஶத்ருஸூத³ந: ।
அஸுராணாம் ஸமர்தா²நாம் விநாஶஶ்ச த்வயா க்ரு’த:॥ 23॥
ந ச விக்ரமணைர்தே³வ நிர்வாணமக³மத்பரம் ।
த்வம் ஹி கர்த்தா விகர்த்தா ச பூ⁴தாநாமிஹ ஸர்வஶ:॥ 24॥
ஆராத⁴யித்வா ஸர்வே தே நமஸ்யந்தி ச ஸர்வஶ:॥
இதி ஶ்ரீஸ்கந்த³புராணே ஆவந்த்யக²ண்டே³ சதுரஶீதிலிங்க³மாஹாத்ம்யே
ஷோட³ஷாத்⁴யாயாந்தர்க³தம்

தே³வை: க்ரு’தம் ஶிவஸ்தோத்ரம் ஸமாப்தம் ।
ஸ்கந்த³புராண ।ஆவந்த்யக²ண்ட³ । ரேவாக²ண்ட³ । அத்⁴யாய 193/16-47॥

